ATEMATIK dianggap sebagai

salah satu mata pelajaran

yang menyeronokkan, namun

cukup mencabar. Ramai pelajar
berpendapat, subjek tersebut cukup susah dan
kerana itu ia kurang digemari.

Sehubungan itu, Kelab Mahasiswa
Matematik, Universiti Putra Malaysia (UPM)
menganjurkan program Shot Your Target
melibatkan pelajar tingkatan lima Sekolah
Menengah Kebangsaan (SMK) Segambut
Jaya, Kuala Lumpur.

Pengarahnya, Ahmad Danial Lokman
berkata, kebanyakan pelajar kurang gemar
subjek Matematik Tambahan kerana
‘menganggapnya amat mencabar dan sukar.

"Program ini dilaksanakan agar pelajar lebih

yakin dan berminat untuk mendalami subjek
itu. Pada masa yang sama, mereka perlukan
lebih pendedahan agar penguasaan topik-
topik tertentu dalam subjek berkenaan dapat
dipertingkatkan,” katanya.-

Beberapa aktiviti menarik dilaksanakan
termasuk, Add Maths Paper 1 Drill, Add Maths
Paper 2 Drill, sesi motivasi dan permainan kuiz.

Menurut Ahmad Danial, program tersebut
turut bermatlamat mempersiapkan pelajar
sebelum melanjutkan pelajaran ke peringkat
lebih tinggi. i

“Kami ingin memberi gambaran kepada
peserta tentang keadaan sebenar pembelajaran
di universiti tempatan. Ini juga dapat
memperkenalkan UPM kepada mereka.

Selain itu, program tersebut akan melahirkan

fasilitator yang lebih berkeyakinan, mampu
mengajar serta memiliki kemahiran insaniah

- yang unggul untuk bergelar graduan berkualiti

kelak,” tambahnya.

Salah seorang fasilitator terlibat, Anis
Husna Helmi Zakuan berpendapat program
tersebut cukup berkesan khususnya sebagai
platform perkongsian ilmu dan pengalaman

antara pelajar di peringkat menengah bersama

penuntut universiti.

"Saya amat bertuah kerana diberi peluang
untuk turut serta dalam program ini. Sekurang-
kurangnya, kami (fasilitator) dapat berkongsi
ilmu yang dipelajari di universiti dengan para
peserta,” jelasnya.

Sementara itu, Ketua Panitia Matematik,
Nor Hadijah Hashim menyokong agar program

- Shot Your Target

terus dianjurkan

pada masa akan

datang.
“Program

ini mendapat

‘maklum balas

yang positif

daripada para )

pelajar yang terlibat.

Diharapkan programini ™

dapat membakar semangat

pelajar agar belajar dengan lebih tekun lagi.
"Kelab Mahasiswa Matematik UPM juga

berharap agar dapat menjalin kerjasama

dengan pihak SMK Segambut Jaya pada masa

akan yang datang,” ujarnya.- ALraizaL @




